
Shri Lalitambaparameshvarastavah

ஶ்ரீலலிதாம்பா³பரமேஶ்வரஸ்தவ:

ஶ்ரீக³ணேஶாய நம: ।
ௐ க ஏ ஈ ல ஹ்ரீம் ஹ ஸ க ஹ ல ஹ்ரீம் ஸ க ல ஹ்ரீம் ஶ்ரீம் ।
கலயது கல்யாணததிம் கமலாஸக²பத்³மயோநிமுக²வந்த்³ய: ।
கரிமுக²ஷண்முக²யுக்த: காமேஶஸ்த்ரிபுரஸுந்த³ரீநாத:² ॥ 1॥
ஏகைவாஹம் ஜக³தீத்யாயோத⁴நமத்⁴ய அப்³ரவீதா³தௌ³ ।
ஶும்ப⁴ம் ப்ரதி ஸா பாயாதா³த்³யா ஶக்தி: க்ரு’பாபயோராஶி: ॥ 2॥
ஈஷதி³தி மந்யதே யத்பத³ப⁴க்த: ஶம்பு⁴விஷ்ணுமுக²பத³வீ: ।
ஸா மே நிஶ்சலவிரதிம் த³த்³யாத்³விஷயேஷு விஷ இவாத்யந்தம் ॥ 3॥
லப⁴தே பராத்மவித்³யாம் ஸுத்³ரு’டா⁴மேவாஶு யத்பதா³ஸக்த: ।
தாம் நௌமி போ³த⁴ரூபாமாத்³யாம் வித்³யாம் ஶிவாஜமுக²ஸேவ்யாம் ॥ 4॥
ஹ்ரீமாந்ப⁴வேத்ஸுரேஶஸ்தத்³கு³ருரபி யத்பதா³ப்³ஜப⁴க்தஸ்ய ।
லக்ஷ்மீம் கி³ரம் ச த்³ரு’ஷ்ட்வா ஸா மாமவ்யாத்தயோ: ப்ரதா³நேந ॥ 5॥
ஹஸதி விது⁴ம் ஹாஸேந ப்ரவாலமபி பஞ்சஶாக²மார்த³வத: ।
அத⁴ரேண பி³ம்ப³மவ்யாத்ஸா மா ஸோமார்த⁴மூர்த⁴புண்யததி: ॥ 6॥
ஸகலாம்நாயஶிரோபி⁴ஸ்தாத்பர்யேணைவ கீ³யதே ரூபம் ।
யஸ்யா:ஸாவது ஸததம் க³ங்கா³த⁴ரபூர்வபுண்யபரிபாடீ² ॥ 7॥
கலிமலநிவாரணவ்ரதக்ரு’ததீ³க்ஷ: காலஸர்வக³ர்வஹர: ।
கரணவஶீகரணபடுப்ராப⁴வத:³ பாது பார்வதீநாத:² ॥ 8॥
ஹரது தமோ ஹார்தே³ம் மே ஹாலாஹலராஜமாநக³லதே³ஶ: ।
ஹம்ஸமநுப்ரதிபாத்³ய: பரஹம்ஸாராத்⁴யபாத³பாதோ²ஜ: ॥ 9॥
லலநா:ஸுரேஶ்வராணாம் யத்பாத³பாதோ²ஜமர்சயந்தி முதா³ ।
ஸா மே மநஸி விஹாரம் ரசயது ராகேந்து³க³ர்வஹரவத³நா ॥ 10॥
ஹ்ரீமந்த: கலயதி யோ மூலம் மூலம் ஸமஸ்தலக்ஷ்மீநாம் ।

ஶ்ரீலலிதாம்பா³பரமேஶ்வரஸ்தவ:

தம் சக்ரவர்திநோऽபி ப்ரணமந்தி ச யாந்தி தஸ்ய ப்⁴ரு’த்யத்வம் ॥
ஸத³நம் ப்ரப⁴வதி வாசாம் யந்மூர்தித்⁴யாநதோ ஹி மூகோऽபி ।
ஸரஸாம் ஸாலங்காராம் ஸா மே வாசம் த³தா³து ஶிவமஹிஷீ ॥ 12॥
கரகலிதபாஶஸ்ரு’ணிஶரஶராஸந: காமது⁴க்ப்ரணம்ராணாம் ।
காமேஶ்வரீஹ்ரு’த³ம்பு³ஜபா⁴நு: பாயாத்³யுவா கோऽபி ॥ 13॥
லப்³த்⁴வா ஸ்வயம் புமர்தா²ம்ஶ்சதுர: கிஞ்சாத்மப⁴க்தவர்யேப்⁴ய: ।
த³த்³யாத்³யத்பத³ப⁴க்த:ஸா மயி கருணாம் கரோது காமேஶீ ॥ 14॥
ஹ்ரீங்காரஜபபராணாம் ஜீவந்முக்திம் ச பு⁴க்திம் ச ।
யா ப்ரத³தா³த்யசிராத்தாம் நௌமி ஶ்ரீசக்ரராஜக்ரு’தவஸதிம் ॥ 15॥
ஶ்ரீமாத்ரு’பத³பயோஜாஸக்தஸ்வாந்தேந கேநசித்³யதிநா ।
ரசிதா ஸ்துதிரியமவநௌ பட²தாம் ப⁴க்த்யா த³தா³தி ஶுப⁴பங்க்திம் ॥ 16॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசித:ஶ்ரீலலிதாம்பா³பரமேஶ்வரஸ்தவ:ஸம்பூர்ண: ।

